Nafarroako Parlamentuko Mahaiak, 2013ko azaroaren 18an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Maiorga Ramírez Erro jaunak 2013ko urriaren 18ko 352/2013 Foru Aginduari buruz aurkeztutako galdera.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2013ko azaroaren 18an

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Maiorga Ramírez Errok, Legebiltzarreko Erregelamenduaren babesean, honako galdera hau egin dio Nafarroako Gobernuari, idatziz erantzun diezaion:

2013ko urriaren 18ko 352/2013 Foru Aginduari dagokionez, hauxe jakin nahi dut:

1.- Blokeoak ukitutako kontusail-kopuru zehatza, departamentuen arabera zehaztuta.

2.- Blokeoak ukitutako kontusail guztietarako zer zenbateko oso dagoen 2013 guztirako aurrekontuan esleituta.

3.- Kontusail horietan 2013ko urriaren 18an beteta zegoen zenbateko osoa.

Iruñean, 2013ko azaroaren 13an

Foru parlamentaria: Maiorga Ramírez Erro

